
Sátnelistu 
 
 
Atmosfeara 
Geardi mii lea máilmmi birra ja doalaha dássedis temperatuvrra. Atmosfeara haga 
livččii mihá lieggaseabbo beaivet ja mihá galbmaseabbo ihkku.  
 
Álbmot 
Geavahuvvo dávjá go lea sáhka man olu olbmot dihto guovllus orrot. 
Ovdamearkka dihte máilmmis, dahje ovtta riikkas.  
 
Bázahus/doappar  
Eará sátni ruskkaide dahje dasa mii báhcá ovtta gálvvus. Ovdamearkka dihte go 
jugat bruvssa mii lea bohttalis, de lea bohtal bázahus/doappar mii sáhttá ođđasit 
geavahuvvot.    
 
Biebmosihkkarvuohta  
Doarvái, dearvvašlaš ja sihkkaris biebmu buohkaide. 
 
Buolva 
Sohkalađas. Áhkut ja ádját, váhnemat ja mánát leat golmma buolvva 
ovdamearkkat.  
 
Buvttadeapmi 
Eará sátni dasa go ráhkada gálvvuid dahje bálvalusaid. 
 
Cealkinfriddjavuohta/Sátnefriddjavuohta 
Friddjavuohta dadjat maid háliida ja ii ráŋggáštuvvot dan dihte. 
 
Cirgguhanávnnas 
Ávnnas maid eanandoalus geavahit várjalit šattuid divrriin mat sáhttet billistit 
daid, muhto dát ávnnas maiddái nuoskkida luonddu.   

Dálkkádat 
Báikki gaskamearalaš dálki, mihtiduvvon áiggi badjel, dábálaččat 30 jagi. 
 
Dálkkádatgássat 
Gássat mat luitet beaivesuotnjariid máilbmái, muhto eai luoitte daid šat olggos. 
Karbonadioksiida (CO2) lea dálkkádatgássa ovdamearka.  
 
Dálkkádatrievdamat 
Go dálkkádat lea olu rievdan áiggi badjel. 
 
Dárbbut 
Sátni mii muitala maid mii dárbbahit dahje ahte juoga lea dárbbašlaš.  
 
Dásseárvu  
Ovttalágan vuoigatvuođat ja vejolašvuođat nissonolbmuide ja dievdoolbmuide. 
 
Dearvvašvuođabálvalusat 
Oktasaš sátni veahkkái maid oažžu doaktáris, buohccidivššáris, buohcciviesus, 
dearvvašvuođadivššáris, vaksiinnas/boahkuheamis, medisiinnain, operašuvnnas 
ja divššus. 
 
Dearvvašvuohta 
Eará sátni dasa ahte leat dearvvaš. Biebmu, buhtis čáhci ja áibmu, dálkasat ja ahte 
dearvvašvuođabálvalusat leat olámuttos váikkuhit min dearvvašvuhtii.  
 
Demokratiija  
Álbmotstivrejupmi, mas olbmot servet dehálaš servodatmearrádusaide, earret 
eará válggaid bokte mearridit gii galgá stivret riika. 
 
Dulvi 
Go arvá beare olu dahje go jiekŋa suddá beare jođánit. Go buot dát liigečáhci ii 
čága johkii dahje jávrái, de šaddá dulvi.  
 
Eallindássi / birgendássi  
Sátni mii muitala man bures du dárbbut vissui, bibmui, biktasiidda ja friddjaáigái 
leat gokčojuvvon.  
 
Eanačáhci/vuođđočáhci 
Sáivačáhci mii lea eatnama vuolde. Go arvá, de geassása čáhci eatnamii ja 
vurkejuvvo lanjaide eatnama vuolde. 97-98% máilmmi sáivačázis lea eanačázis. 
 
 

52

2/8Sátnelistu «Guoddevašvuohta»



3 
 

Eastadit 
Eará sátni dasa ahte unnidit dahje vuolidit juoidá. Ovdamearkka dihte eastadit 
geafivuođa, mas oaivvilduvvo ahte unnidit geafivuođa ja ahte eai leat šat nu olu 
geafit.  
 
Ekstrema dálki  
Dálki mii lea várálaš olbmuide, opmodagaide ja árvvuide. Dulvi, goikkádat dahje 
garra biekkat nu go orkána dahje stoarbma leat ekstrema dálkki ovdamearkkat. 
 
Ekstrema geafivuohta 
Birget vuollel 10 ruvnnuin beaivái. 
 
Ekonomalaš ovdáneapmi 
Ovdáneapmi mii guoská ruđaid juogadeapmái, golaheapmái ja gávppašeapmái 
 
Ekonomiija 
Gálvvuid buvttadeapmi ja ruđaid ja eará resurssaid juogadeapmi. 
 
Ekovuogádat  
Vuogádat luonddus gos buot šlájat váikkuhit nubbi nuppi. Ovdamearkka dihte 
sarritvuovdi, arvevuovdi, dálkkádatvuogádat dahje jávri. 
 
Eksporta 
Vuovdit gálvvuid ja bálvalusaid ovtta riikkas nuppi riikii. Ovdamearkka dihte 
eksportere Norga guoli Japanii. Eksportta vuostebealli lea importa. 
 
Energiija  
Energiija lea fápmu mii oažžu juoidá geavvat. Beaivi lea máilmmi deháleamos 
energiijagáldu. Dat addá energiija dasa maid beaivesuotnjarat deivet. Luondu 
vurke energiija máŋgga ládje, ovdamearkka dihte šattuide, maid mii borrat.  
 
Energiijagáldu  
Buot máilmmi ávdnasat sáhttet šaddat energiijan ja leat resurssat maid olbmot 
sáhttet geavahit ráhkadit lieggasa, čuovgga ja jođu. Čáhcefápmu lea energiija mii 
lea čázis. Beaivváš ligge čázi nu ahte lievlu ja šaddá balvan ja arvin. Arvečázi 
sáhttá vurket buđđui. Go buođu rahpá ja čáhci golgagoahtá, de rievdá čázi 
energiija johtun, mii ges šaddá elrávdnjin.   
 
Erošuvdna 
Go eanagiera gollá čázi ja biekka dihte. Go ávnnas luovvana, mollana ja čáhci, 
biegga, meararávnnjit dahje jiehkit dolvot daid moaluid, gohčoduvvo dat 
erošuvdnan.  

Finansieret/Ruhtadit 
Háhkat ruđa dahje ruhtadit dihto ášši. Finansieret viesu huksema lea seamma go 
ruđa háhkat ruhtadit viessohuksema.  
 
Gáhttet 
Eará sátni dasa ahte fuolahit, suodjalit dahje várjalit juoidá. 
 
Geavahit  
Atnit, ávkkástallat. 
 
Globála liegganeapmi 
Máilmmi gaskamearálaš temperatuvrra lassáneapmi. Karbonadioksiidaluoitin lea 
okta sivva liegganeapmái.  
 
Globála/Universála  
Mearkkaša ahte juoga guoská olles máilbmái ja buohkaide geat ellet dáppe. Jus 
ovdamearkka dihte okta šiehtadus lea globála dahje universála, de dat guoská 
seamma olu Norgii go Egyptii.  
 
Guoddevaš ovdáneapmi 
Ovdáneapmi mii fuolaha olbmuid dárbbuid mat ellet dál, seammás go ii billis 
boahttevaš buolvvaid vejolašvuođaid. 
 
Goikkádat  
Go ovtta guovllus váilu čáhci. Goikkádaga dihte sáhttá šaddat vuovdebuollin, 
šattut jápmet ja juhkančáhci nohká.  
 
Importa 
Go okta riika oastá gálvvuid dahje bálvalusaid eará riikkas. Importta vuostebealli 
lea eksporta.  
 
Industriija  
Gálvvu ovdáneapmi vuođđoávdnasis gárvvesgálvun, dávjá fabrihkas. 
 
Infrastruktuvra 
Oktasaš sátni dasa mii dahká ahte servodat doaibmá bures, nu go geainnut, 
girdišilju, el-rávdnji, interneahtta, čáhci ja doapparrusttegat. 
 
Innovašuvdna 
Ráhkadit juoidá ođđasa ja jurddašit ođđa vugiin. 

Internationála  
Mearkkaša ahte juoga guoská máŋgga dahje buot máilmmi rikkaide. 
 
Jávkadit  
Goddit dahje billistit nu ahte ii šat gávdno, ovdamearkka dihte jávkadit ovtta šlája. 
 
Karbonadioksiida (C02) 
Gássa mii lea lunddolaččat eatnamis. Šattut geavahit karbonadioksiida 
fotosyntesas. Beare olu karbonadioksiida atmosfearas váikkuha globála 
liegganeapmái (dálkkádatrievdamiidda).   
 
Konvenšuvdna  
Eará sátni internationála soahpamuššii. Mánáidkonvenšuvdna lea okta 
ovdamearka.  
 
Luoitu  
Geavahuvvo dávjá várálaš gássaid birra mat eai leat buorit lundui ja dálkkádahkii 
mat luitojuvvojit áibmui.  
 
Luondduresursa  
Ávnnas luonddus mii lea ávkkálaš. Ovdamearkka dihte muorat, čáhci, golli ja olju. 
 
Luondduviđá ávnnas 
Ávdnasat mat leat lunddolaččat, maiguin sáhttá ráhkadit diŋggaid. 
 
Mánáidkonvenšuvdna 
Internationála soahpamuš maid buot ON riikat, earret okta, leat vuolláičállán. 
Soahpamuš dadjá ahte riika (stáhta) galgá várjalit mánáid dan riikkas ja fuolahit 
ahte sis lea buorre dilli.  
 
Minoritehta  
Joavku mii lea unnitlogus.   
 
Nationála  
Mearkkaša ahte juoga gullá ovtta riikii dahje našuvdnii. Ovdamearkka dihte dat 
mii guoská Norgii, lea nationála Norgii.  
 
Nealgi  
Go gorut ii oaččo doarvái biepmu ja seammás ii oaččo energiija. 

Nohkavaš resursa 
Resurssat mat sáhttet nohkat (koalla, gása, olju). 
 
Oahppu 
Don oaččut oahpu go váccát skuvlla. Oahppat dan maid dárbbahat eallit buori 
eallima, nu go lohkat, čállit ja rehkenastit, oahppat máilmmi birra ja oahppat 
bargat, lea olmmošvuoigatvuohta.  
 
Ođasmuvvi energiija 
Oktasaš sátni energiijai maid sáhttá geavahit ođđasis ja mii ii noga. Čáhci, biegga ja 
beaivi leat ođasmuvvi energiijagálduid ovdamearkkat. 
 
Ođasmuvvi resursa 
Resurssat maid sáhttá geavahit ja mat eai noga nu guhká go ii geavat badjelmeare 
oktanaga (omd. čáhci, muorra, biegga). 
 
Ođđasit ávkkástallan (resirkulering)  
Geavahit ávdnasa (bázahusaid) ođđasit. 
 
Olmmošlassáneapmi 
Go álbmogii riegádit eambbo olbmot go mat jápmet. 
 
Olmmošvuoigatvuođat 
Vuoigatvuođat mat buot olbmuin leat, beroškeahttá sohkabealis, oskkus, agis 
dahje čearddalašvuođas. Du riika eiseválddit galget fuolahit ahte du 
olmmošvuoigatvuođat vuhtiiváldojuvvojit.  
 
ON (Ovttastuvvon našuvnnat) 
Internationála organisašuvdna mii bargá ráfi ja ovttasbarggu ovdii, das leat 193 
miellahttoriika.  
 
ON guoddevašvuođa mihttomearit  
17 mihttomeari máilmmi guoddevaš ovdáneapmái 2030 rádjai.  
 
Ovdánahttinriika  
Geavahuvvo riikkaid birra main lei heittot ekonomiija gos eanandoallu lea dábálaš 
ja olbmot birgejit dainna biepmuin maid ieža buvttadit. 
 
Ovdáneapmi  
Buorideapmi, rievdadeapmi dahje nuppástuhttin. 

Ovttaárvosašvuohta  
Ovdamearka: buot olbmuin lea seamma árvu. 
 
Resursa  
Juoga mii lea ávkkálaš. Muorat, čáhci, golli ja olju leat ovdamearkka dihte 
resurssat. Olbmot maid sáhttet leat resurssat.  
 
Saniteararusttet  
Revresystema. Muhtimat fievrredit čázi viesuide ja earát ges geavahuvvojit 
duolvačáhcái, cissii ja baikii. 
 
Sáivačáhci  
Sáivačázis ii leat sálti. Čáhci mii boahtá arvvis dahje go muohta suddá lea 
sáivačáhci.  
 
Sisafárrejeaddji 
Olmmoš gii lea riegádan olgoriikkas ja fárren Norgii. 
 
Sosiála dilit  
Muitala juoidá dan birra movt olbmot ellet ovtta servodagas. Omd. dasa mii 
guoská dearvvašvuhtii, ohppui, dásseárvui ja demokratiijai.  
 
Stivrejupmi  
Vuohki movt okta riika stivrejuvvo, čilge maiddái makkár oktavuohta lea 
fápmoguddiid ja álbmoga gaskkas. Demokratiija lea okta ovdamearka mas álbmot 
lea mielde mearrideame válggaid bokte.  
 
UNICEF 
ON organisašuvdna mii bargá mánáid vuoigatvuođaiguin.  
 
Urbaniseren 
Go eambbo ja eambbo olbmot fárrejit boaittobeale báikkiin gávpogiidda 
 
Rasisma  
Oaivvildit ahte muhtin olbmot leat buorebut go earát biologalaš dahje oinnolaš 
dovdomearkkaid dihte, oskku dahje čearddalašvuođa dihte. 
 
Šládja  
Eará sátni elliid, divrriid, lottiid ja šattuid sorttaide.  

Šládjavalljivuohta  
Muitala ahte leat olu šlájat. Sullos mas leat guokte loddešlája ja okta 
njiččehasšládja lea stuorat šládjavalljivuohta go sullos gos lea dušše okta 
loddešládja ja okta njiččehasšládja. Dássážii leat máilmmis gávdnon 1,8 miljovnna 
šlája. Arvevuvddiin lea buot stuorámus šládjavalljivuohta.  
 
Šlumma  
Guovlu stuora gávpogis dahje gávpoga olggobealde gos geafes olbmot orrot. 
 
Temperatuvra 
Mihttu mii muitala man galmmas dahje báhkas lea. Eatnama gaskamearalaš 
temperatuvra lea sullii 15 gráda.  
 
Veahkkedoaimmat 
Oktasaš sátni ruđaide, bibmui, biergasiidda ja veahkkái maid okta riika addá nuppi 
riikii.  
 
Vealaheapmi  
Vealahit olbmuid sohkabeali, oskku, giela, liikeivnni dahje eará geažil. 
 
Vealgi 
Ruđat maid lea luoikkahan, maid ferte ruovttoluotta máksit. Sihke olbmuin ja 
riikkain sáhttá leat vealgi. 
 
Vuoigatvuođat 
Eará sátni dasa masa dus lea riekti. Dus lea ovdamearka dihte vuoigatvuohta 
jienastit válggain go leat 18 jagi, ja dus lea vuoigatvuohta mearridit iežat goruda 
badjel.  
 
Vuovdenjáskan 
Go buot muorat ovtta guovllus njeidojuvvojit. 

